
<<ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԱՐՏԱԿԱՐԳ ԻՐԱՎԻՃԱԿՆԵՐԻ ՆԱԽԱՐԱՐՈՒԹՅԱՆԸ ԵՎ  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՊԱՇՏՊԱՆՈՒԹՅԱՆ ՆԱԽԱՐԱՐՈՒԹՅԱՆԸ ԳՈՒ​ՄԱՐ ՀԱՏԿԱՑՆԵԼՈՒ ԵՎ «ՀԱ​ՅԱՍ​ՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2016 ԹՎԱԿԱՆԻ ԴԵԿ​ՏԵՄ​ԲԵՐԻ 29-Ի N 1313-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ՈՒ ԼՐԱ​ՑՈՒՄ​ՆԵՐ ԿԱՏԱՐԵԼՈՒ ՄԱՍԻՆ>> ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	Ռուսաստանի Դաշնության ԱԻՆ-ը Խոսրովի արգելանոցում հրդեհաշիջման աշխատանքներին աջակցելու համար Երևան է ուղարկել «ԻԼ-76» ինքնաթիռ: Ինքնաթիռը հագեցած է օդային հրդեհաշիջման աշխատանքների համար անհրաժեշտ սարքավորումներով: Այս օդանավը մեկ թռիչքի ընթացքում կրակի օջախների վրա կարող է ուղղել ավելի քան 42 տոննա ջուր, ինչպես նաև ստեղծել 800 մ երկարությամբ և 60 մ լայնությամբ սահմանազատող գոտի։ «ԻԼ-76» ինքնաթիռը համարվում է աշխարհում ամենամեծ հակահրդեհային օդանավերից մեկը։ Ինքնաթիռի անձնակազմը պատրաստված է աշխատելու բարդ իրավիճակներում և անտառային հրդեհների մարման մեծ փորձ ունի: Պատվիրակության կազմում են 15 հոգուց բաղկացած անձնակազմը կապիտան Եվգենի Սերիխի գլխավորությամբ: Հրդեհաշիջման աշխատանքներն իրականացնելու նպատակով ԻԼ-76 ինքնաթիռի անհրաժեշտ քանակի վառելանյութը կապահովվի ՀՀ պաշտպանության նախարարության կողմից: Սույն որոշման նախագծով նախատեսվում է պատվիրակության սննդի և կեցության հարցերը՝ 4 767.5 հազար դրամ գումարի չափով իրականացնել Հայաստանի Հան​րա​պետության 2017 թվականի պետական բյուջեով նախատեսված Հայաստանի Հանրա​պե​տության կառավարության պա​հուս​տային ֆոնդի հաշվին (բյուջետային ծախսերի տնտե​սա​գի​տական դա​սակարգման «Ներ​կա​յացուցչական ծախսեր» հոդվածով)՝ համաձայն Հայաստանի Հանրապետության արտակարգ իրավիճակների նախարարության ներկայացրած ծախսերի նախահաշվի, իսկ ՀՀ պաշտպանության  նախարարության պաշարների վերականգման նպատակով՝ ՀՀ կառավարության պահուստային ֆոնդից 51 819.2 հազար  դրամի չափով:


	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունմամբ այլ իրավական ակտերի ընդունման անհրաժեշտություն չի առաջանում: 

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների 

բյուջեների վրա ազդեցության

	
	Հայաստանի Հանրապետության կառավարության որոշման նախագծի ընդունմամբ ՀՀ 2017 թվականի պետական բյուջեում կառաջանա 56 586.7 հազար ՀՀ դրամի ծախս:

ԱՐԱ  ՆԱԶԱՐՅԱՆ
